
				এই পাতাটির মুদ্রণ সংশোধন করা প্রয়োজন। 
৩৩৭
অলৌকিক নয় লৌকিক (প্রথম খণ্ড)
৩৩৭


________________

প্ল্যানচেট (Planchette) বা প্রেত বৈঠক
৩৩৭ বন্ধনমুক্তির খেলায় ভারতীয় জাদুকর ভারতের দুই বিখ্যাত জাদুকর গণপতি চক্রবর্তী) এবং রাজা বােসও বিভিন্ন ধরনের বন্ধনমুক্তির খেলায় ছিলেন প্রবাদপুরুষ। ১৯৩১ সালে কলকাতার শ্রদ্ধানন্দ পার্কে অনুষ্ঠিত এক জাদু-সম্মেলনে বন্ধমুক্তির খেলা দেখিয়ে এই দুই জাদুকর দর্শকদের বিস্মিত, বিমূঢ় করেছিলেন।
অনুষ্ঠানে গণপতি হাজির করলেন একটি কাঠের বাক্স ও একটি তালা। বাক্স ও তালাটি পরীক্ষা করে যখন দর্শকরা নিশ্চিত হলেন যে, এই দুটির কোনওটিতেই কোনও কৌশল নেই, তখন গণপতিকে বাক্সে ঢুকিয়ে ডালায় তালা বন্ধ করে, বাক্সটাকে দড়ি দিয়ে শক্ত করে বেঁধে রাখা হয়েছিল, তারপর বাক্সটা ঢেকে দেওয়া হয়েছিল একটা চাদর দিয়ে, অথচ গণপতি অতি দ্রুত বাক্স থেকে বেরিয়ে এসে চাদর ঠেলে, দর্শকদের সামনে হাজির হয়ে আবার ঢুকে গিয়েছিলেন বাক্সে। দড়ি-দড়া আর তালা খুলতে দেখা গেল গণপতি রয়েছেন বাক্সের ভেতরে।
সেদিন রাজা বােস যা দেখিয়েছিলেন, তা আরও বিস্ময়কর। স্টেজে হাজির করা হলাে একটা পিপে। পিপের ওপরে ছিল একটা ডালা। সঙ্গে হাজির করা হয়েছিল একটা তালাও। পিপে আর তালা পরীক্ষা করতে অনুরােধ করা হলাে দর্শকদের। দর্শকরা পরীক্ষা করে নিশ্চিন্ত হওয়ার পর জাদুকর রাজা বেস তার এক সহকারীকে পিপেতে ঢুকিয়ে দিলেন। দর্শকরা ডালা বন্ধ করে তালা এঁটে চাবি নিজেদের কাছেই রাখলেন। রাজা বােস এবার ডালার ওপর উঠে বসে একটা চাদর দিয়ে নিজেকে ঢেকে দিয়েই মুহুর্তে উঠে দাঁড়িয়ে চাদরটা ফেলে দিলেন। কী আশ্চর্য! এ তাে রাজা বােস নন, এ যে পিপের ভেতরে বন্ধ করে রাখা সেই লােকটি। রাজা বােস তবে কোথায় ? পিপের তালা খুললেন দর্শকরা। সেখানে অপেক্ষা করছিল আরও কিছু বিস্ময়। রাজা বােস বসে রয়েছেন পিপের মধ্যে!
বিশ্বখ্যাত জাদুকর পি. সি, সরকারের হাত-পা রেললাইনের সঙ্গে বেঁধে রাখা হয়েছিল। ট্রেন তার শরীরের ওপর দিয়ে চলে যাওয়ার মুহূর্তে তিনি নিজেকে লােহার শেকলের বাঁধন থেকে মুক্ত করেছিলেন। ঘটনাটা ঘটেছিল ১৯৩১-৩২ সালে চীনে, ট্রেনটা ছিল সাংহাই এক্সপ্রেস।
এ-যুগের অনেক জাদুকরই এখন নানা ধরনের বন্ধনমুক্তির বা escape-এর খেলা দেখিয়ে থাকেন। এই আনন্দ দেওয়ার কৌশলগুলােই অসৎ লােকদের হাতে যুগযুগ ধরে লােক ঠাকাবার কাজে ব্যবহৃত হয়ে আসছে এবং যতদিন মানুষের মধ্যে ভ্রান্ত-বিশ্বাস ও অন্ধবিশ্বাস থাকবে, ততদিন এই লােক-ঠকানাের ব্যবসাও চলতেই থাকবে।
হাতে হাতকড়ি লাগিয়ে বস্তাবন্দী ও তারপর বাক্সবন্দী করার পর মুহূর্তে নিজেকে মুক্ত করার খেলা অনেক জাদুকরই অতীতে দেখিয়েছেন এবং বর্তমানেও দেখিয়ে থাকেন। হাতে হাতকড়ি পরিয়ে বস্তাবন্দী করে বস্তার মুখ বেঁধে তারপর
অলৌকিক নয়, লৌকিক (প্রথম খণ্ড)- ২২

